
ПРООН – ГЭФ
Туруктуу жашоо шарттарын колдоо үчүн Батыш

Тянь-Шань тоо экосистемасынын глобалдык маанидеги 

биоартүрдүүлүгүн
жана аны менен байланышкан жер жана токой ресурстарын сактоо



Бириккен Улуттар Уюмунун өнүктүрүү Программасы (БУУӨП) бардык деңгээлдерде 
кризиске каршы турууга жөндөмдүү коомду курууга, ошондой эле ар бир адамдын жашоо 
турмушунун сапатын жакшырта турган экономикалык өсүш деңгээлин башкарууга жана 
колдоого жардам берүү аркылуу адамдар менен тыгыз кызматташат. 177 өлкөдө орун алуу 
менен биз жаңы мүмкүнчүлүктөрдү түзүүгө жана турмушка жөндөмдүү улутту куруу-
га жардам берүү учун глобалдык келечектерди жана жергиликтүү өзгөчөлүктөрдү терең 
түшүнүүнү сунуш кыла алабыз. www.undp.org. 

Глобалдык экологиялык фонд (ГЭФ) – эл аралык жана өкмөттүк эмес уюмдар, ошон-
дой эле жеке сектор менен өнөктөштүктө аракеттенүү аркылуу глобалдык экологиялык 
көйгөйлөрдү чечүү үчүн 181 өлкөнүн өкмөттөрүн бириктирип турат. Бүгүнкү күндө ГЭФ 
курчап турган чөйрөнүн абалын жакшыртууга багытталган долбоорлорду финансылоо-
нун ири булагы болуп саналат. Көз карандысыз финансы уюму болуп саналуу менен ГЭФ 
биоартүрдүүлүк, климаттын өзгөрүшү, эл аралык суулар, жердин деградациясы, озон кат-
мары жана туруктуу органикалык булгагычтар тематикасы боюнча долбоорлорду жүзөгө 
ашыруу үчүн гранттарды берет. 1991-жылдан баштап ГЭФ өнүгүп жаткан өлкөлөрдү жана 
өткөөл экономикасы бар өлкөлөрдү колдоо жагында зор ийгиликтерге жетишти. Ал $9,2 
млрд. грант берип жана 168ден ашык өлкөлөрдө 2700 ашык долборлорду чогуу финансы-
лоого $40 млрд. доллар тарткан. www.thegef.org



Ишке ашыруу мөөнөтү: январь, 2017-ж. – декабрь, 2021-ж.
Жалпы каражат 28,042,958 АКШ доллары
ГЭФ 3,988,575 АКШ доллары
БУУӨП (ПРООН) 100, 000 АКШ доллары
Өнөктөштөрдүн
материалдык эмес салымы

24 419 183 АКШ доллары

АТКАРУУЧУ ӨНӨКТӨШТӨР: 
Кыргыз Республикасынын Өкмөтүнө караштуу курчап
турган чөйрөнү коргоо жана токой чарба мамлекеттик агенттиги, 
Ак илбирсти жана экосистеманы сактоо боюнча Глобалдык
программанын  катчылыгы.

ИШКЕ АШЫРУУЧУ АГЕНТТИК: 
Кыргыз Республикасындагы БУУнун 
өнүктүрүү Программасы

ДОНОР: Глобалдык экологиялык фонд

МАКСАТТУУ КООМЧУЛУКТАР: Жалал-Абад 
облусуна караштуу Тогуз-Торо жана 
Токтогул райондорунун Атай, 
Чолпон-Ата, Кызыл-Өзгөрүш 
жана Көк-Ирим айыл 
аймактары. 

Долбоордун
маанилүүлүгү жөнүндө:
БАТЫШ ТЯНЬ-ШАНЬ – 200 экологиялык артыкчылыктуу аймак-
тардын бири, дүйнөнүн 34 маанилүү биоартүрдүүлүк борборунун 
бири жана дүйнөлүк мурастарга кирген  жаратылыш объектиси 
катары аныкталган. Гималай менен Гиндикуштун флора менен 
фаунасын:

Памир аркылуу – Сибирь менен Жунгар Ала-Тоосу
жана Алтай аркылуу – Монголия менен бириктирет.

Өсүмдүктөрдүн 2500 түрү бар, анын 12%ын
эндемиктер түзөт.

Кызыл Китепке киргизилген өсүмдүктөрдүн 54 түрү бар.

Жаныбардын 400 түрү, жоголуп бараткан жаныбарлардын

27 түрү, анын ичинде ак илбирс да бар.

Өсүмдүктөр

Жаныбарлар



Батыш Тянь-Шандын токойлору – 
жаныбарлар байырлаган жана өсүмдүктөр өсө турган жер. 
Бул токойлор бак-дарактардын төмөнкү түркүмдөрүнөн турат:
1. АРЧАЛУУ; 2. ИЙНЕ ЖАЛБЫРАКТУУ; 3. АК ЧЕЧЕКТҮҮ; 4. ЖАҢГАК- МӨМӨ ЖЕМИШТҮҮ; 5. ЖАЙЫЛМАЛУУ.

Жаңы жаралган табигый  түрүндө  бузулбай сакталып келген  бул жер бүгүнкү күндө коркунуч алдында 
турат. Жаратылыш ресурстарын туура эмес пайдалануудан улам, балким биздин балдарыбыз сейрек кез-
дешүүчү жаныбарлар менен өсүмдүктөрдү сүрөттөрдөн жана видеолордон гана көрүп, билиши мүмкүн.



Төмөнкүдөй бир катар себептерден улам, 
Батыш Тянь-Шандын жайыттарынын 
60%ынын сапаты начарлаган:
• үйдө мал-жандыктын көбөйүшү жана малды ашыкча жаюу; 
• жерди туура эмес пландаштыруу жана колдонуу;
• климаттын өзгөрүшү жана кургакчылык.

Бул, адамдар жогору көздөй  малын айдап барып, шалбааларда жана токой жайыттарда 
көзөмөлсүз жаюусуна алып келди. Үй айбанаттары жапайы жаныбарлардын тоютун тү-
гөтүп, ансыз да алсыз экологиялык системаны андан ары бузууда. Биринчи кезекте, ар-
кар жана тоо эчкилери жабыркоодо, алар көнгөн туругун таштап кетүүгө мажбур болу-
шуп, артынан ак илбирстер  да кетип жатышат.

Жогорудагыларга байланыштуу, долбоор төмөнкү негизги багыттарды тандап алды: 
• ландшафттарды жана биоартүрдүүлүктү сактоо;
• токой жана жер ресурстарын туруктуу башкаруу;
• жергиликтүү коомчулукту ырааттуулук менен өнүктүрүү. 



Долбоордун максаты – дүйнөлүк маанидеги биоартүрдүүлүктү
коргоодо  жана сактоодо ландшафттык ыкмаларды илгерилетүү жана Кыргыз Республикасынын Батыш Тянь-Шань  
тоолорундагы жер жана токой ресурстарын туруктуу башкаруу.

Төмөндөгү өз ара байланышкан үч компонентти жүзөгө ашыруу аркылуу долбоор-
дун максаты ишке ашырылмакчы:

1-компонент Ички ландшафттын негизги биоартүрдүүлүк тилкелерин сактоо 
жана аларды туруктуу негизде башкаруу.
Жаратылышты коргоочу жогорку баалуулугу бар аймактарды жана токойлорду сактоо жана аларды коргоону күчөтүү. 

• 87, 323 га – 2 жаңы корголуучу аймактар;

• 198, 776 га – 4 мурда түзүлгөн корголуучу аймактар; 

• 40,839 га – жогорку баалуулуктагы токойлор (HCVF). 

2-компонент Буфердик аймактар менен экологиялык коридорлордо жер пайдаланууну жана токой башка-
рууну жөнгө салуу  жана жергиликтүү коомчулуктарга туруктуу киреше алып келүүчү иш – чараларды колдоо аркылуу 

Батыш Тянь-Шандын аймагындагы экосистеманын туруктуулугун жана жаны-
барлар жашаган жерлердин байланышын камсыз кылуу. 
Корголуучу аймакка туташ 2 административдик район: Токтогул жана Тогуз-Торо. Долбоор токойлорду жана жерлерди турук-
туу башкаруу боюнча ыкмаларды киргизүүгө жардам берет. Бул жердин деградациясын жана бузулушун азайтат. 



Туруктуу чарбалык-экономикалык ишке багытталган ай-
мактык пландоо (башкаруудагы аң уулоо жерлери, тескелүүчү 
жайыт, аянттагы экотуризм):

50,000 га – буфердик аймактар жана коридорлор; 
944,317 га -түз эмес жалпы камтылышы. 

Кунары кеткен жайыттарды калыбына келтирүү максатында жерлерди 
туруктуу башкаруу боюнча ыкмаларды киргизүү:
147,268 га – 4 максаттуу коомчулук пайдаланган корголуучу аймактын жанындагы
жайыттардын жалпы аянты; 
65,361 га – калыбына келтирүү үчүн кунары кеткен жайыттардын пландалган аянты;
4,886 га – кунары кеткен токой экосистемаларын максаттуу калыбына келтирүү үчүн аянт.  

3-компонент Ак илбирсти жана экосистеманы
коргоо боюнча аймактык жана дүйнөлүк
кызматташууну илгерилетүү.

Улуттук деңгээлдеги иш-чаралар менен долбоордун I жана II компоненттери боюнча ак 
илбирсти сактоону колдоо иштери:
• 2013-2023-жылдарга Ак илбирсти сактоо боюнча улуттук стратегияны (NSSLC) ат-

каруу боюнча мүмкүнчүлүктөрдү күчөтүү;
• ак илбирстин улуттук артыкчылыктуу ландшафттарын сактоого багытталган колдоо 

менен бирге ак илбирске мониторинг жүргүзүүнүн бирдиктүү эл аралык стандартта-
рын колдонуу;

• жапайы табияттын объектилерин мыйзамсыз ташууга каршы аракеттерди көрүүдө 
укук колдонуунун эл аралык стандарттарын пайдалануу;

• ак илбирс жашаган башка өлкөлөр менен тажрыйба алмашууга жана тренингдерди өт-
көрүүгө мүмкүнчүлүктөрдү берүү. 



Күтүлүүчү натыйжалар:
• Ландшафт ичиндеги биоартүрдүүлүктүн негизги бөлүк-

төрүн туруктуу башкаруу жана сактоо. 
• Буфердик аймактар менен экологиялык коридорлордо 

жер пайдаланууну жана токой башкарууну жөнгө салуу  
жана жергиликтүү коомчулуктарга туруктуу киреше алып 
келүүчү иш – чараларды колдоо аркылуу, Батыш Тянь-Шан-
дын аймагындагы экосистеманын туруктуулугун жана жа-
ныбарлар жашаган жерлердин байланышын камсыз кылуу.

• Кыргызстандын ак илбирсти сактоо үчүн аймактык жана 
дүйнөлүк кызматташуу боюнча улуттук мүмкүнчүлүк-
төрүн бекемдөө жана көбөйтүүгө фундамент түзүү. 



Жетишкен натыйжалар
Жыйынтык 1.
• Кыргыз Республикасынын Өкмөтүнө караштуу курчап турган чөйрөнү коргоо жана токой чарба мамлекет-

тик агенттигинин Жаратылыш ресурстарын коргоо жана пайдалануу департаменти, өзгөчө корголуучу жа-
ратылыш аймактары жана биоартүрдүүлүктү сактоо бөлүмү, жаратылыш ресурстары бөлүмү жана Кыргыз 
Республикасынын Улуттук илимдер академиясы менен биргеликте иш план түзүлдү.

• 87, 323 га аянтта биоартүрдүүлүктү сактоо максатында 2 өзгөчө корголуучу «Кан-Ачуу» жана «Алатай» табигый ай-
мактары түзүлдү. Долбоордун иши аталган аймактардын кызматкерлеринин дараметин жогорулатуу, парктарды ма-
териалдык-техникалык жабдуу жана жергиликтүү коомчулуктарды экологиялык жактан агартуу боюнча жүргүзүлөт.

• БУУнун эки ыктыярчысы жергиликтүү коомду мобилизациялоо боюнча иш алып барууда. Ыктыярчылар дол-
боордун иши тууралуу жана жаратылышты коргоонун маанилүүлүгү жөнүндө маалыматты жайылтып жаты-
шат. Бул иште социалдык тармактардагы «Алатай» жана «Кан – Ачуу» жаңы улуттук парктарынын баракчала-
ры маанилүү ролду ойноодо. Аларга 300дөн ашуун колдонуучулар катталган. Ыктыярчылар парктар кантип 
түзүлгөн жана биоартүрдүүлүктү, жалпы эле табиятты сактоонун маанилүүлүгү жөнүндө жазып турушат.

• Токой тармагынын 70 жылдыгын белгилөөгө байланышкан иш-чараларды, анын катарында «Кыргыз Респу-
бликасынын токой тармагын 2040-жылга чейин өнүктүрүү концепциясынын» жаңы редакциясынын страте-
гиялык багыттарын талкуулоо боюнча семинарды өткөрүүгө колдоо көрсөтүлдү. 300 катышуучуга долбоор 
жөнүндө зарыл маалымат берилди.

• «Алатай» жана «Кан-Ачуу» парктарынын администрацияларына эки автоунаа каражаты алынып берилди.
• «Кыргызтокойаңчылыктүзүлүшү» (КТАТМИ) мамлекеттик мекемесине 6 компьютер берилди.
• КТАТМИ менен бирдикте өзгөчө корголуучу жаратылыш аймактарында токойаңчылыктүзүлүштүн жаңы ыкмасы-

на даярдыктар жүрүп жатат. «Алатай» жана «Кан-Ачуу» парктарында флора жана фаунаны эсепке алуу жана геобо-
таникалык изилдөө жүргүзүү башталды. Бул иштер биоартүрдүүлүктүн абалы жөнүндө толук маалыматты берет.

• Эки паркта жергиликтүү коомчулуктардын, ЖӨБ органдарынын жана мамлекеттик жаратылыш парктары-
нын өкүлдөрүнөн турган байкоочу кеңештер түзүлдү.

• Жаратылыш ресурстарын коргоо жана пайдалануу департаментинин кызматкерлеринин дараметин жогору-
латууга багытталган, анын ичинде МЕТТ (ГЭФ) усулдугу боюнча өзгөчө корголуучу жаратылыш аймактары-
нын ишинин натыйжалуулугун баалоо туурасында тренинг жүргүзүлүп турат.

• Айлана-чөйрөнүн көйгөйлөрүнө көңүл буруу максатында жалпы улуттук «Таза жашоо» акциясы менен бирге «Пар-
ктардын маршы» жана башка ар түрдүү акциялар өткөрүлүп турат.



Жыйынтык 2.
• Региондордо иштеген долбоорлор, уюмдар, потенциалдуу өнөктөр жөнүндө маалымат чогултулууда.
• Пилоттук аймакта киреше алуунун альтернативдүү булагы катары киреше бериши мүмкүн болуучу иштер туура-

луу маалымат жыйналууда.
• Аянты 300 гектарга жакын 4 тилкеде токойлорду калыбына келтирүү үчүн бак-дарактар тигилди. 2019-жылга 

даярдануу иштери башталды.
• Токойлордун табигый кайра жаңылануусуна колдоо  көрсөтүү үчүн аймактар аныкталууда.
• АРИС жана жайыт комитеттери менен бирге жер-жерлерде демонстрациялык тилкелерди орнотуу үчүн аянт-

тар даярдалды.
• Буфердик аймактын маселелерин эске алып, электрондук жайыт комитети системасын киргизүү үчүн даяр-

дыктар жүрүп жатат.



Жыйынтык 3.
• Ак илбирсти жана анын экосистемасын сактоо бо-

юнча 500дөн ашуун адам катышкан Эл аралык фо-
румду өткөрүүдө долбоордун салымы зор болду. 
Жыйынтыгында, экинчи Бишкек Декларациясына 
кол коюлду, анда Кыргызстандын биоартүрдүүлү-
гүн, анын ичинде ак илбирсти сактоо маселеси ба-
гыттардын бири болуп, Кыргыз Республикасынын 
Өкмөтү милдеттенмелердин бир бөлүгүн аткаруу 
милдетин өзүнө алды. «Алатай» жана «Кан-Ачуу» 
парктары 20 корголуучу ландшафттардын тизме-
сине киргизилди.  

• Ак илбирсти сактоо көйгөйлөрүнө көңүл бурдуруу 
үчүн маалымат материалдары, видеолор, буклет-
тер, фото китептер жана башка көрүнөө маалымат-
тар иштелип чыкты. Иштелип чыккан видео ма-
териалдар КТРКда жана жергиликтүү каналдарда 
көрсөтүлдү.

• «Ак илбирс» спектаклин театрда коюунун сценарийи 
даярдалып, кийинчерээк Нарын жана Ысык-Көл
облустарынын тургундарына, ошондой эле Бишкек 
шаарында көрсөтүлдү.



• Ак илбирсти коргоо боюнча улуттук программанын иш-чараларын андан ары ишке ашы-
руу үчүн өнүктүрүү боюнча өнөктөр, GSLEP Катчылыгы менен биргеликте пландаштыруу 
иштери жүргүзүлүүдө.

• Долбоор аркылуу активдүү жаштардын Сочиде өткөн IX Жаштардын жана студенттердин 
дүйнөлүк фестивалына катышуусу колдоого алынды. Фестиваль – ак илбирсти жана эко-
системаны сактоо көйгөйлөрүн көп адамдарга жайылтуунун жакшы платформасы болуп 
эсептелет.

• Жапайы жаныбарлардын оорусу менен күрөшүү маселелери боюнча иш жүргүзүлүүдө. КР 
Өкмөтүнө караштуу Ветеринардык жана фитосанитардык коопсуздук боюнча мамлекет-
тик инспекция менен Жаратылыш ресурстарын коргоо жана пайдалануу департаменти 
меморандумга жана биргелешкен планга кол коюшту. Кыргызстан боюнча жапайы жаны-
барлардан анализди туура алууну егерлерге үйрөтүү боюнча иш башталды.

• Ак илбирсти сактоо боюнча иш-аракеттердин планынын биринчи варианты даярдал-
ды. Кыргыз Республикасынын Өкмөтүнө караштуу курчап турган чөйрөнү коргоо жана 
токой чарба мамлекеттик агенттиги жана бардык өнөктөр менен бир катар талкуулар 
жүргүзүлдү.

• Дериваттарды ташып, мыйзамсыз соода жүргүзүү жана браконьерлер менен күрөшүү үчүн 
Кыргыз Республикасынын Бажы кызматынын алдындагы кинология кызматы менен 
иштешүүнүн биргелешкен планы даярдалып жатат.

